
Mimbar 
 
 
Di atas mimbar ini 
kau berdiri 
berbicara 
 
Dengan lantang kau berkata-kata 
Menghukum setiap manusia 
yang gagal 
mengikut kehendakmu 
 
Kadangkala aku hairan 
Kenapa kau tidak saja turun 
melihat kebenaran 
Sedang kau asyik 
melaung-laung 
Kepastian 
Sedangkan kepastian itu kepalsuan 
yang kian nyata 
 
Hari ini apa khutbahmu? 
Mana fatwamu? 
Api neraka menjadi gelak 
membakar setiap benak 
Insan yang celaka 
mengikut pertimbanganmu 
yang sempit 
 
Namun kau 
Terus bersembunyi 
Di belakang mimbar yang pasti 
menjadi nesanmu 
Bila tiba Hari Pembalasan 
kelak. 

